ՏԵՂԵԿԱՆՔ - ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈՒՆԻՍԻ 1-Ի N 877-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (այսուհետ՝ Նախագիծ)

1. Նախապատմությունը, առկա իրավիճակը և կարգավորման ենթակա խնդրի սահմանումը․
Վերակառուցման վարկերի (ՎՎԲ), Եվրոպական ներդրումային բանկերի (ԵՆԲ) վարկային և ՀՀ կառավարության համաֆինանսավորման միջոցներով Հայաստանի տարածքային զարգացման հիմնադրամի (այսուհետ՝ Հիմնադրամ) կողմից «Համայնքային ենթակառուցվածքների II ծրագիր, փուլ 3 - Հայաստանի ջրամատակարարման և ջրահեռացման ենթակառուցվածքների վերականգնում» ծրագրի (այսուհետ՝ Ծրագիր) շրջանակներում ՀՀ 7 մարզերի (Շիրակի, Լոռու, Գեղարքունիքի, Արմավիրի, Վայոց ձորի, Կոտայքի և Սյունիքի) 38 բնակավայրերում նախատեսվել է իրականացնել ջրամատակարարման և ջրահեռացման համակարգերի վերակառուցման աշխատանքներ։ 
Ի սկզբանե Ծրագրի շրջանակներում կնքվել են երեք պայմանագրեր՝
1. Պայմանագիր թիվ CIP II-P3-SH LOT-1 - «Շիրակի Ջրմուղկոյուղի» ՓԲԸ սպասարկման տարածքի ջրամատակարարման և ջրահեռացման ենթակառուցվածքների վերականգնում» - Կապալառու՝ «Դորոժնիկ» ՍՊԸ - «Հիմնաքար» ՍՊԸ ՀԳ. 
2․ Պայմանագիր թիվ CIP II- P3-L-NA LOT-2- «Լոռու և Արմավիրի մարզերի ջրամատակարարման համակարգերի և կոյուղագծերի վերականգնում» - Կապալառու՝ «Դորոժնիկ» ՍՊԸ.
3․ Պայմանագիր թիվ CIP II-P3-AWSC LOT-3 - «Հայջրմուղկոյուղի» ՓԲԸ Գեղարքունիքի, Վայոց ձորի և Սյունիքի մարզերի սպասարկման տարածքի ջրամատակարարման և ջրահեռացման ենթակառուցվածքների վերականգնում» - Կապալառու՝ «ԲԼԵՍԿ» ՍՊԸ - «Եղվարդշին» ԲԲԸ ՀԳ:
Նշված պայմանագրերով մեկնարկի ամսաթվից հետո կապալառու կազմակերպություններն սկսել և պայմանագրով նախատեսված ժամանակացույցին համապատասխան իրականացրել են շինարարական աշխատանքներ, սակայն ընթացքում շինարարական աշխատանքների տեմպերը դանդաղել են, ինչը, ըստ կապալառուների, պայմանավորված է եղել հանրապետությունում ՀՀ դրամի նկատմամբ եվրոյի փոխարժեքի էական նվազմամբ, և կապալառու կազմակերպությունները խնդրել են վերանայել պայմանագրային արժեքները՝ իրենց կողմից կրած վնասները մեղմելու նպատակով։
	Արձագանքելով կապալառուների խնդրանքին՝ Հիմնադրամն ուսումնասիրել է կապալառուների դրամական հոսքերի վրա եվրո/ՀՀ դրամ փոխարժեքի ազդեցության գործոնը, և բանակցելով կապալառուների հետ առաջարկել բոլոր երեք պայմանագրերի համար, որպես փոխարժեքի նվազման բացասական ազդեցությունը մեղմացնող միջոցառում, կիրառել նույն՝ 1 եվրո = 500 դրամ փոխարժեքը: 
	Առաջարկը ներկայացվել է ՀՀ կառավարություն, որի արդյունքում ընդունվել է ՀՀ կառավարության 2023 թվականի հունիսի 1-ին թիվ 877-Ա որոշումը, որով ի աջակցություն կապալառուների որոշվել է 2023 թվականի մայիսի 1-ից մինչև 2024 թվականի մայիսի 31-ը համապատասխան կապալառու կազմակերպություններին շինարարական աշխատանքների դիմաց վճարումները պայմանագրով նախատեսված՝ ՀՀ կենտրոնական բանկի սահմանած փոխարժեքի փոխարեն իրականացնել՝ հաշվարկների հիմքում կիրառելով 1 եվրո=500 ՀՀ դրամ փոխարժեքը, ինչպես նաև՝ երկարաձգել կապալի պայմանագրերի ժամկետները՝ մինչև 2024 թվականի մայիսի 31-ը՝ կասեցնելով պայմանագրերի ընդհանուր պայմանների 8.7-րդ կետով սահմանված կատարողի նկատմամբ հաշվարկվող տույժերի հաշվարկը և պայմանագրով սահմանված՝ ներառյալ որոշումից բխող բոլոր պարտավորությունների ամբողջական կատարման դեպքում, զիջել դրանք: Ընդ որում՝ որոշման 1-ին կետով սահմանված ժամկետում աշխատանքները չկատարելու դեպքում տույժերը հաշվարկվում են նաև կասեցման ժամանակահատվածի համար։
Հետագայում 2024 թվականի մայիսի 30-ին ՀՀ կառավարությունն ընդունել է թիվ 820-Ա որոշումը, որով փոփոխություն է կատարել ՀՀ կառավարությունը 2023 թվականի հունիսի 1-ին թիվ 877-Ա որոշման մեջ՝ երկարաձգելով մեղմացնող միջոցառման կիրառման և պայմանագրերի վերջնաժակետները։ Վերոնշյալ որոշմամբ երկարաձգված վերջնաժամկետներում՝	
1․ «Լոռու և Արմավիրի մարզերի ջրամատակարարման համակարգերի և կոյուղագծերի վերականգնում» թիվ CIP II- P3-L-NA LOT-2 պայմանագրով նախատեսված շինարարական աշխատանքներն ամբողջությամբ ավարտվել են․
 2․ «Շիրակի Ջրմուղկոյուղի» ՓԲԸ սպասարկման տարածքի ջրամատակարարման և ջրահեռացման ենթակառուցվածքների վերականգնում» թիվ CIP II-P3-SH LOT-1 պայմանագրով նախատեսված շինարարական աշխատանքներից դեռևս չկատարված են 10 տոկոսը․
3․ «Հայջրմուղկոյուղի» ՓԲԸ Գեղարքունիքի, Վայոց ձորի և Սյունիքի մարզերի սպասարկման տարածքի ջրամատակարարման և ջրահեռացման ենթակառուցվածքների վերականգնում» թիվ CIP II-P3-AWSC LOT-3 պայմանագրով նախատեսված աշխատանքներից դեռևս չկատարված են 5,2 տոկոսը։
Վերոնշյալ երկու պայմանագրերի շրջանակներում չկատարված աշխատանքների կատարման համար անհրաժեշտություն է առաջացել երկարաձգելու պայմանագրերի ժամկետները՝ առանց մեղմացնող միջոցառումների կիրառման։
Պայմանագրերով նախատեսված աշխատանքները սահմանված ժամկետներում չկատարման պատճառները և ժամկետների երկարաձգման հիմնավորումները հետևյալն են.

Հիմնադրամի և «Դորոժնիկ» ՍՊԸ-ի միջև կնքված թիվ CIP II-P3-SH LOT-1 պայմանագրի մասով
I. Լրացուցիչ աշխատանքների իրականացում
Գյումրի համայնքի ղեկավարի 18․09․2024թ․ 01/17696-2024 գրությամբ, «Վեոլիա Ջուր» ՓԲԸ-ի 22․07․2024թ․ ՄՇ/28586 գրության հիման վրա լրացուցիչ իրականացվել է Գյումրի քաղաքի Բաղրամյան փողոցի և Ջիվանի փողոցի կոյուղագծերի կառուցման աշխատանքները, որը անհրաժեշտ էր այլ ծրագրերով հիմնանորոգվող ա/բետոնյա և սալիկապատ մակերեսների հետագայում քանդումից խուսափելու համար։ Ինչպես նաև լրացուցիչ կառուցվել են 5 կմ երկարությամբ նոր ջրագծեր, որի չիրականացման դեպքում Գյումրի քաղաքի որոշ փողոցներում կառուցված ջրագծերը չէին կարող դրվել շահագործման, իսկ գործող հին ջրագծերից մոտ 10կմ հատվածը հնարավոր չէր լինի հանել շահագործումից։
II․ Շինարարության իրականացման խոչընդոտներ
Գյումրի համայնքի ղեկավարի պաշտոնանկության պատճառով պայմանագրով նախատեսված ասֆալտապատման ենթակա փողոցների ցանկը՝ 4000 մ2 ընդհանուր մակերեսով Հիմնադրամին է տրամադրվել է 27․11․2024թ-ին համայնքապետարանի աշխատակազմի քարտուղարի կողմից։ 
Գյումրի համայքի կողմից սուբվենցիոն ծրագրերով հիմնանորոգված թվով 14 փողոցներում ջրագծերի և կոյուղագծերի կառուցման համար քանդման թույլտվություննները համայքի կողմից տրվել են ձգձգումներով, իսկ թվով 4 փողոցների համար քանդման թույլտվություն առ այսօր ընդհանրապես չեն տրվել, չնայած այն հանգամանքին, որ կապալառուն ունեցել է բոլոր աշխատանքների մասով շինթույլտվություն։
III․ Ջրանջատումների բացակայություն
Պայմանագրում ներառված թվով 12 ՕԿՋ-ների վերանորոգման աշխատանքներ կազմակերպելու նպատակով Հիմնադրամը 23․05․2024թ Ե/01/1538-24 գրությամբ դիմել է «Վեոլիա Ջուր» ՓԲԸ-ին անհրաժեշտ քանակի ջրանջատումներ ապահովելու համար։ «Վեոլիա Ջուր» ՓԲԸ-ն ՕԿՋ-ներում ջրանջատումները իրականացրել է 2024 թվականի հոկտեմբեր ամսից, արդյունքում չի իրականացվել պահանջվող քանակի ջրանջատումները։ 
Այս պահանջի հիման վրա Պայմանագրի Ինժեները ներկայացրել է մանրամասն վերլուծություն, ինչպես նաև առաջարկություն երկարաձգման հիմնավոր պատճառների և ժամկետների վերաբերյալ։
 Թիվ CIP II-P3-SH LOT-1 պայմանագրի երկարաձգման համար որպես հիմնավորում ներկայացվել են․
· Պատվիրատուի կողմից պատվիրված լրացուցիչ աշխատանքների մասով
Խորհրդատուի վերլուծությունից հետո հաստատվել է, որ կապալառուին հրահանգները տրվել են ճիշտ պայմանագրային ճանապարհով՝ խորհրդատուի գրավոր հրահանգների միջոցով: Լրացուցիչ աշխատանքների անհրաժեշտությունը պայմանավորված է Գյումրի համայքի և «Վեոլիա Ջուր» ՓԲԸ-ի գրավոր հիմնավորումներով։
· Քաղաքապետարանի կողմից կիրառված մուտքի սահմանափակումների մասով
Իրականում, կապալառուն չի կարողացել մուտք գործել թվարկված փողոցները, քանի որ դրանք նոր ասֆալտապատ փողոցներ են, ինչը չի համապատասխանում սկզբնական պլանավորմանը և նախագծին։ 
· Ջրանջատումների բացակայության մասով
Կապալառուն ժամանակին պատվիրատուին ներկայացրել է ջրանջատման ծանուցումները և փաստաթղթերը պատասխանատու կողմերին, սակայն անհրաժետ 29 ջրանջատումների դիմաց «Վեոլիա Ջուր» ՓԲԸ-ի կողմից իրականացվել է 9 ջրանջատում:
Ընդհանուր առմամբ պայմանագրով նախատեսված էր իրականացնել ընդամենը 11,505,384 Եվրոյի աշխատանքներ, փաստացի 2021 թ․ մարտից մինչ օրս իրականավել են 10,359,168 Եվրոյի աշխատանքներ, որից 5,806,553 Եվրոն՝ 2023-2024թթ․/2,278,692+3,427,861/, չեն իրականացվել 1,146,216 Եվրոյի աշխատանքներ կամ պայմանագրային արժեքի 10 %-ը։ 

Հիմնադրամի և «Բլեսկ» ՍՊԸ և «Եղվարդշին» ԲԲԸ ՀԳ-ի միջև կնքված թիվ CIP II-P3-AWSC LOT-3 պայմանագրի մասով
I. Լրացուցիչ աշխատանքների նկարագիրը
Վարդենիս համայնքի ղեկավարի 23․05.2024թ․ գրությամբ ավելցուկային ջրերի ներհոսքը հարակից գերեզմանատան տարածք կանխարգելելու նապատակով կառուցվում է լրացուցիչ 608 գմ երկարությամբ խողովակագիծ։
Կապան համայնքի ղեկավարի 17․06.2024թ գրությամբ լրացուցիչ կառուցվել է 76 գմ կոյուղագիծ։
Մարտունի համայնքի ղեկավարի 03․07.2024թ և 01․10.2024թ գրությամբ Գեղհովիտ բնակավայրի 5-րդ փողում նոր կառուցված թվով 14 բնակարանների ջրապահովման համար կառուցվել է լրացուցիչ ջրագիծ։
Սիսիան համայնքի ղեկավարը 25․08.2024թ գրությամբ Հիմնադրամին է դիմել տեղեկացնելով, որ Սիսիան քաղաքի Գետափնյա թաղամասի կոյուղագծերի վերակառուցման աշխատանքներում լրացուցիչ ներառվել է ծրագրից դուրս մնացած մեկ բազմաբնակարան շենք։ 
Տաթև համայնքի ղեկավարի 30․09.2024թ․ գրությամբ Շինուհայր բնակավայրում ավելցուկային ջրերի ներհոսքը նախագծման փուլից հետո կառուցված սեփական տներ կանխարգելելու նպատակով կառուցվել է 365գմ երկարությամբ նոր խողովակագիծ։
II․ Շինարարության ժամկետի վրա ազդող խոչընդոտներ
· Հողհատկացումներ և էլեկտրամատակարարման տեխնիկական պայմանների տրամադրում
Առ այսօր համայնքների կողմից թվով 11 բնակավայրերում չեն կատարվել հողհատկացումներ (Գեղարքունիքի մարզի Սեմյոնովկա, Ծաղկաշեն, Գեղհովիտ, Վարդենիս, Սյունիքի մարզի Դարբաս, Տոլորս, Հացավան, Թասիկ, Հարթաշեն, Շինուհայր, Հարժիս) կառուցված ՕԿՋ-ների, կապտաժների, պոմպակայանների, քլորակայանների համար, առանց որի հնարավոր չէ ավարտված օբյեկների համար հանձնման-ընդունման ակտ կազմել։ 
Համայնքների կողմից նաև չեն տրամադրվել Էլեկտրամատակարարման տեխնիկական պայմաններ թվով 4 բնակավայրերում (Գեղարքունիքի մարզի, Գեղհովիտ, Վարդենիս, Սյունիքի մարզի Դարբաս, Ույծ), առանց որի այդ բնակավայրերում կառուցված ջրամատարակարաման համակարգերը հնարավոր չի շահագործել և հանձնել շահագործման։
III. Բնակչության կողմից շինարարական աշխատանքների խոչընդոտում 
ՀՀ Գեղարքունիքի մարզի Վարդենիս համայնքի Ակունք բնակավայրի բնակիչների մտահոգությունը կայանում է նրանում, որ Վարդենիս քաղաքի սնուցող ջրագծի շահագործման դեպքում իրենց բնակավայրի վարչական տարածքում գտնվող ջրաղբյուրից կիրականացվի հավելյալ ջրառ և բնակավայրում կստեղծվի ջրի դեֆիցիտ, որը կխաթարի իրենց բնակավայրի ջրամատակարարումը։ Բնակավայրի վարչական ղեկավարի հետ ձեռք է բերվել նախնական համաձայնություն աշխատանքները չխոչընդոտելու հարցում։
ՀՀ Գեղարքունիքի մարզի Մարտունի համայնքի Գեղհովիտ բնակավայրի բնակիչները խոչընդոտում են կապալառուին ջրաչափեր տեղադրել անհատական ջրաչափական հորերում և հետագայում ջրամատակարարման համակարգը հանձնել շահագործող մասնագիտացված կազմակերպությանը՝ «Վեոլիա Ջուր» ՓԲԸ-ին։ 
IV. Լրացուցիչ աշխատանքների անհրաժեշտությունը
Սյունիքի մարզի Տոլորս և Թասիկ բնակավայրերում ավարտվել են ՕԿՋ-ների կառուցման և ջրամատակարարման համակարգերի վերակառուցման աշխատանքները, սակայն 11․10.2024թ․ ՄՇ/41346 գրությամբ «Վեոլիա ջուր» ՓԲԸ-ն հայտնել է, որ վերոնշյալ բնակավայրերի ջրամատակարարումը հնարավոր կլինի ապահովել գործող ջրատարի 3300 գմ վթարված հատվածի վերակառուցումից հետո։ Հաշվի առնելով այն հանգամանքը, որ գործող վերոնշյալ ջրատարի 3300 գմ վթարված հատվածը սույն պայմանագրում ներառված չի եղել, ուստի, այն նախատեսվում է ներառել Ծրագրի այլ բաղադրիչներում, որից հետո հնարավոր կլինի Տոլորս և Թասիկ բնակավայրերում արդեն իսկ կառուցված ջրամատակարարման համակարգերը միացնել վերոնշյալ ջրատարին և ապահովել նշված երկու համայնքների շուրջօրյա ջրամատակարարումը։
Կապալառուի պահանջի հիման վրա ծրագրի Ինժիները արձանագրել է, որ կրիտիկական ուղու վրա գտնվող աշխատանքներից ոչ մեկը կապալառուի վերահսկողության տակ չէ և ներկայացրել է մանրամասն վերլուծություն, ինչպես նաև առաջարկություն երկարաձգման հիմնավոր ժամկետների վերաբերյալ։ 
Թիվ CIP II-P3-AWSC LOT-3 պայմանագրի փոփոխության համար որպես հիմնավորում խորհրդատուների կողմից ներկայացվել են հետևյալը․
· Պատվիրատուի կողմից պատվիրված լրացուցիչ աշխատանքների մասով
Խորհրդատուի վերլուծությունից հետո հաստատվել է, որ կապալառուին հրահանգները տրվել են ճիշտ պայմանագրային ճանապարհով՝ խորհրդատուի գրավոր հրահանգների միջոցով: Լրացուցիչ աշխատանքների անհրաժեշտությունը պայմանավորված է եղել համայքների գրավոր հիմնավորումներով։
· Համայաքապետարանների կողմից հողհատկացումների և էլեկտրամատակարարման դիմումների ուշացումներ
Իրականում պոմպակայաններից և քլորակայաններից ոչ մեկն էլեկտրամատակարարում դեռ չունի, որի պատճառով կապալառուն չի կարողացել իրականացնել սարքավորումների փորձարկումներ, իսկ քլորակայանների շահագործման անհնարինության պատճառով հնարավոր չի եղել կառույցը հանձնել շահագործող ընկերությանը։ 
· Բնակչության կողմից շինարարական աշխատանքների խոչընդոտում 
Իրականում, կապալառուն աշխատանքները ավարտին հասցնելու համար տեղամաս է տեղափոխել սարքավորումներ, սակայն չի կարողացել մուտք գործել Գեղհովիտ և Ակունք բնակավայրերի շինհրապարակ հանրային ուժեղ հակազդեցության պատճառով, ինչը հնարավոր չէր կանխատեսել։
· Լրացուցիչ աշխատանքների անհրաժեշտությունը
Կան աշխատանքներ, որ պատրաստ են, սակայն ջրամատակարումը հասանելի չէ։ Տոլորս և Թասիկ բնակավայրերի ջրամատակարարման համար «Վեոլիա ջուր» ՓԲԸ-ի պահանջը չի համապատասխանում սկզբնական պլանավորմանը և նախագծին։ 
Վերոնշյալ խնդիրների պատճառով ընդհանուր առմամբ թիվ CIP II-P3-AWSC LOT-3 պայմանագրում ընդգրկված 26 համայքներից 19 համայքում աշխատանքները ավարտված են, թվով 2 համայքում աշխատանքները հնարավոր չէ ամբողջությամբ ավարտին հասցնել (Վարդենիս, Գեղհովիտ), իսկ թվով 5 համայքում արդեն կառուցված համակարգերը հնարավոր չի շահագործել (Թասիկ, Տոլորս, Ոյծ, Հացավան և Դարբաս)։ 
Ընդհանուր առմամբ պայմանագրով նախատեսված էր իրականացնել ընդամենը 9,312,939 Եվրոյի աշխատանքներ, փաստացի 2021 թ․ հունիս ամսից մինչ օրս իրականավել են 8,823,778 Եվրոյի աշխատանքներ, որից 4,694,992 Եվրոն՝ 2023-2024 թթ․/2,417,570+2,277,422/, չեն իրականացվել 489,161 Եվրոյի աշխատանքներ կամ պայմանագրային արժեքի 5,2 %-ը։
Հարկ է արձանագրել նաև, որ վերը նշված պայմանագրերով արված փոփոխությունների արդյունքում՝ պայմանագրերի գները չեն փոփոխվելու։
Վերոնշյալ հանգամանքներից ելնելով կապալառուներին չի հաջողվել ավարտել աշխատանքները, ուստի անհրաժեշտություն է առաջացել երկարաձգել պայմանագրերով նախատեսված աշխատանքների վերջնաժամկետները։
Ելնելով վերոգրյալից սույն որոշման նախագծով առաջարկվում է առանց մեղմացնող միջացառումների կիրառման պայմանագրերը երկարաձգել հետևյալ ժամկետներով՝ 
· Թիվ CIP II-P3-SH LOT-1 պայմանագրի ժամկետը՝ մինչև 2025 թվականի սեպտեմբերի 30-ը,
· Թիվ CIP II-P3-L-NA LOT-3 պայմանագրի ժամկետը՝ մինչև 2025 թվականի սեպտեմբերի 30-ը:
2․ Կարգավորման նպատակները, ակնկալվող արդյունքը
Նախագծի ընդունմամբ ակնկալվում է, որ կապահովվի պայմանագրերով նախատեսված աշխատանքների բնականոն ընթացքն ու ամբողջական կատարումը, ինչի արդյունքում կբարելավվի ՀՀ 7 մարզերի 38 բնակավայրերի ջրամատակարարման և ջրահեռացման համակարգերի աշխատանքը։
3․ Նախագիծը մշակող պատասխանատու մարմինը և մշակմանը մասնակցող անձանց մասին տեղեկություններ
Նախագիծը մշակվել է Հայաստանի տարածքային զարգացման հիմնադրամի կողմից:
4․ Նախագծերի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

5․ Կապը ռազմավարական փաստաթղթերի հետ

